
ᓂᐅᕕᖃᑦᑕᕐᓂᕐᒧᑦ ᐊᑐᐊᒐᖅ 

PROCUREMENT POLICY 

 

ᐊᖏᖅᑕᐅᔪᖅ ᑲᑎᒪᔨᓄᑦ ᓯᑉᑎᒻᐱᕆ 2005 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᖅ ᔭᓐᓄᐊᓕ 2022* 
(*ᐊᖏᖅᑕᐅᖁᓪᓗᒋᑦ ᑲᔪᓯᑎᑕᐅᓛᖁᓪᓗᒋᑦ ᐄᑉᕈ 1, 2023) 

I. ᑐᕌᒐᑦ 

 

ᓂᐅᕕᖃᑦᑕᕐᓂᖅ ᐱᖅᑯᓯᐅᖕᒪᑦ ᓄᓇᕗᑦ ᑐᙵᕕᒃ ᑎᒥᖓᓄᑦ (“ᑐᙵᕕᒃ”) ᐱᖁᑎᑖᕐᓂᕆᕙᒃᑕᖏᓐᓄᑦ ᐊᒻᒪᓗ 

ᐱᔨᑦᑎᕋᐅᑎᑖᕐᓂᕐᒧᑦ ᓇᖕᒥᓂᖅ ᐊᑐᕐᓂᐊᖅᑕᖏᓐᓄᑦ. ᐋᖅᑭᐅᒪᑦᑎᐊᕆᐊᖃᕐᓂᖏᑦ ᐊᑑᑎᖃᕐᓂᖏᓪᓗ ᑐᙵᕕᒃᑯᑦ 

ᓂᐅᕕᖃᑦᑕᓂᕐᒧᑦ ᐱᖅᑯᓯᕆᕙᒃᑕᖏᑦ ᐊᑕᖕᒪᑕ ᐅᒃᐱᕆᔭᐅᔪᓐᓇᕐᓂᖏᓐᓄᑦ ᐊᒻᒪᓗ ᑮᓇᐅᔭᓂᒃ ᐊᐅᓚᑦᓯᖃᑦᑕᓂᕐᒧᑦ. 

ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᑦ ᐊᖏᕈᑎᖏᓐᓂ ᓇᓗᖅᑯᑎᙱᓯᐊᕐᓗᑎᒃ ᑐᙵᕕᒃᑯᑦ ᑮᓇᐅᔭᖏᑦ 

ᐊᑐᖅᑕᐅᑦᓯᐊᖃᑦᑕᕐᓂᖏᓐᓂᒃ ᐱᔪᒪᔭᖏᑎᒍᑦ ᐃᓄᐃᑦ. 

 

ᑐᙵᕕᒃᑯᑦ ᐊᑐᐊᒐᖏᑦ ᐃᒪᓐᓇᐃᓂᐊᕐᓂᕐᒧᑦ: 

 

(a) ᐊᐅᓚᑦᓯᔾᔪᑎᖃᖅᑎᑦᓯᓂᖅ ᐱᓕᕆᕝᕕᖕᓂᒃ ᐱᖁᑎᓄᑦ ᐱᔨᑦᓯᕈᑎᓄᓪᓗ ᐱᐅᓂᖅᐹᓂᒃ ᐊᒻᒪᓗ 

ᐅᓄᕐᓂᖅᐹᕆᔪᓐᓇᖅᑕᖏᓐᓂᒃ, ᐊᔪᕐᓇᖏᓐᓂᓕᒫᖓᒍᑦ ᑲᔪᓯᐊᑦᓯᐊᕐᓗᑎᒃ, ᐊᒻᒪᓗ ᐊᑭᑭᓐᓂᖅᐹᖑᔪᓐᓇᖅᑐᑎᒍᑦ 

ᓂᐅᕕᖅᑕᐅᖃᑦᑕᕐᓗᑎᒃ ᑐᙵᕕᒃᑯᓐᓄᑦ; 

 

(b) ᐱᕙᓪᓕᐊᑎᑦᑎᓂᕐᒥᒃ ᓴᖅᑭᐸᓪᓕᐊᓂᖏᓐᓂ ᐃᓄᐃᑦ ᑎᒥᖁᑎᖏᑦ ᑎᑎᕋᖅᑕᐅᖃᑕᐅᓯᒪᔪᑦ ᑐᙵᕕᒃᑯᑦ ᐃᓄᐃᑦ 

ᑎᒥᖏᓐᓄᑦ ᐊᑎᓕᐅᖅᑕᐅᓯᒪᕕᖕᒥ; 

 

(c) ᐱᕙᓪᓕᐊᑎᑦᑎᓂᕐᒥᒃ ᐃᖅᑲᓇᐃᔮᒃᓴᖅᑖᐸᓪᓕᐊᓂᖏᓐᓂᒃ ᐊᒻᒪᓗ ᐱᓕᖕᒪᒃᓴᐅᑎᒃᓴᖏᓐᓂᒃ ᐃᓄᐃᑦ ᐃᓄᖕᓄᑦ 

ᑎᒥᖁᑕᐅᔪᓂ ᐊᒻᒪᓗ ᐃᓄᓐᓃᙶᙱᑦᑐᓄᑦ ᑎᒥᖁᑕᐅᔪᓂ. 

 

II. ᐊᑐᖅᑕᐅᓂᖓ ᐊᐅᓚᑦᓯᔪᓐᓇᖅᑐᑦ 

 

ᑭᓯᐊᓂ ᑕᕝᕙᓃᑉᐸᑕ ᐊᒻᒪᓗ ᐊᑭᓕᖅᓲᑎᓄᑦ ᐊᑐᐊᒐᕐᓂ, ᑖᑯᐊ ᐊᑐᐊᒐᑦ ᒪᓕᑦᑕᐅᖃᑦᑕᕆᐊᓖᑦ ᑐᙵᕕᒃᑯᑦ 

ᐱᓕᕆᕝᕕᓕᒫᖏᓐᓄᑦ ᐃᖅᑲᓇᐃᔭᖅᑎᖏᓐᓄᓪᓗ ᑳᓐᑐᓛᒃᑯᑦ ᐊᐅᓚᑦᓯᔪᓐᓇᖅᑐᑐᑦ, ᐊᒻᒪᓗ ᐊᑐᖅᑕᐅᓗᑎᒃ ᑕᒪᐃᓐᓄᑦ 

ᓂᐅᕕᕐᓂᕐᒧᑦ ᐱᖁᑎᓂᒃ ᐱᔨᑦᓯᕈᑎᓂᓪᓗ ᑐᙵᕕᒃᑯᓐᓂ. ᓇᓗᓇᐃᕆᐊᒃᑲᓂᕐᓗᒍ, ᑖᓐᓇ ᐊᑐᐊᒐᖅ 

ᐊᑐᖅᑕᐅᒍᓐᓇᖏᑦᑐᖅ ᐃᖅᑲᓴᐃᔭᖅᑎᓄᑦ ᐊᖏᖃᑎᒌᒍᑎᓄᑦ ᒪᓕᓪᓗᒋᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᖅᓯᔾᔪᑏᑦ 

ᐊᒻᒪᓗ ᐃᑲᔫᑎᓄᑦ ᒪᓕᓪᓗᒋᑦ ᐃᑲᔫᑎᓄᑦ ᐊᑐᐊᒐᑦ. ᐱᔾᔪᑕᐅᓂᖓ ᑖᑦᓱᒪᖓ ᐊᑐᐊᒐᐅᑉ, ᑳᓐᑐᓛᓂᒃ ᐊᐅᓚᑦᓯᔪᓐᓇᖅᑐᖅ 

ᓇᓗᓇᐃᖅᑕᐅᓯᒪᓂᖓ ᑐᙵᕕᒃᑯᑦ ᐱᓕᕆᕝᕕᖓ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐊᑭᓕᖅᓱᐃᒍᓐᓇᖅᑎᑕᐅᔪᖅ 

ᐅᕝᕙᓘᓐᓃᑦ ᐊᓯᐊᒍᑦ ᐊᖏᖅᑕᐅᓯᒪᔪᖅ ᓂᐅᕕᕈᓐᓇᓂᕐᒧᑦ ᐱᖁᑎᓂᒃ ᐱᔨᑦᓯᕈᑎᓂᓪᓗ. ᑭᓯᐊᓂ ᓇᓗᓇᐃᖅᑕᐅᓯᒪᑉᐸᑦ 

ᐊᐅᓚᑦᓯᔪᓐᓇᕐᓂᖓ ᑐᙵᕕᒃᑯᑦ ᐊᑐᐊᒐᖏᓐᓂ, ᑐᙵᕕᒃᑯᓐᓄᑦ ᐃᓚᒋᔭᐅᔪᑦ ᐃᓚᒋᔭᐅᓪᓗᑎᒃ ᑲᑎᒪᔩᑦ, ᐊᖓᔪᖅᑳᖅ 

ᐊᒻᒪᓗ ᐊᖓᔪᖅᑳᑉ−ᑐᒡᓕᐊ ᓂᐅᕕᕆᐊᖃᙱᑎᑕᐅᕗᑦ ᐱᖁᑎᓂᒃ ᐱᔨᑦᓯᕈᑎᓂᓪᓗ ᑭᒡᒐᖅᑐᐃᓗᑎᒃ ᑐᙵᕕᒃᑯᓐᓂᒃ 

ᐅᕝᕙᓘᓐᓃᑦ ᑲᒪᖃᑕᐅᓗᑎᒃ ᓂᐅᕕᕐᓂᕐᒧᑦ ᐃᓱᒪᓕᐅᕈᑎᓂᒃ. 

 

ᐊᑭᓕᖅᓱᐃᒍᓐᓇᖅᑎᑕᐅᓂᖅ ᓂᐅᕕᕐᓂᕐᒧᑦ ᑖᒃᑯᓇᓃᑦᑐᖅ ᐊᑭᓕᖅᓱᐃᓂᕐᒧᑦ ᐊᑐᐊᒐᕐᓂ.  

III. ᐊᑐᖅᑕᐅᒍᓯᖓ ᓂᐅᕕᖃᑦᑕᓂᕐᒧᑦ 

 

ᐱᔾᔪᑕᐅᔪᑦ ᑖᒃᑯᓄᖓ ᐊᑐᐊᒐᕐᓄᑦ, ᐃᓛᒃᑯᑦ ᐊᑭᓕᖅᓲᑏᑦ ᐋᖅᑭᑦᓯᒪᒍᑕᐅᑉᐸᑕ ᐊᖏᓂᖅᓴᓄᑦ ᐃᓘᓐᓈᒍᑦ 

ᐊᖏᕈᑕᐅᓯᒪᔪᓄᑦ ᐊᒃᑐᐊᔪᓄᑦ ᐊᖏᓂᖅᓴᓄᑦ ᐃᓘᓐᓈᒍᑦ ᖃᓄᐃᓕᐅᕐᓂᕐᒧᑦ ᑎᓕᓯᔾᔪᑎᒧᓪᓘᓐᓃᑦ, ᑳᓐᑐᓛᒃᑯᑦ ᐅᓄᕐᓂᖓ 

ᐅᖃᐅᓯᐅᔪᖅ ᑲᑎᓪᓗᒋᑦ ᐅᓄᕐᓂᖏᑦ ᑮᓇᐅᔭᑦ ᐊᖏᕈᑕᐅᓯᒪᔪᑦ. ᓂᐅᕕᕐᓂᕐᒧᑦ ᐊᑐᖅᑕᐅᒋᐊᖃᖅᑎᑕᐅᔪᑦ ᐅᖃᐅᓯᐅᔪᑦ 

ᑖᒃᑯᓇᓂ ᐊᑐᐊᒐᕐᓂᒃ ᐊᓯᔾᔨᑐᖅᑕᐅᒋᐊᖃᙱᓚᑦ ᓯᐊᒻᒪᖅᑎᑕᐅᓗᑎᒃ ᑲᑎᓪᓗᒋᑦ ᐊᖏᕈᑕᐅᓯᒪᔪᓄᑦ ᐅᓄᖅᑐᓄᑦ 

ᑮᓇᐅᔭᓕᕆᓐᓇᐃᑦ ᐊᕐᕌᒍᖏᓐᓄᑦ ᐅᕝᕙᓘᓐᓃᑦ ᐅᓄᖅᑐᓄᑦ ᑳᓐᑐᓛᓄᑦ (ᓲᕐᓗ, ᐊᕕᒃᑕᐅᓗᓂ ᐊᑐᐊᒐᓕᐊᖑᕙᓪᓕᐊᔪᖅ 

ᐊᓯᕈᖅᑕᐅᓗᑎᒃ ᑲᒪᒋᔭᐅᕙᓪᓕᐊᓂᖏᑦ ᓲᕐᓗ ᖃᐅᔨᓴᕐᓂᕐᒧᑦ, ᐃᓚᓕᐅᔾᔨᓯᒪᓂᕐᒧᑦ, ᑎᑎᕋᖅᑕᐅᕙᓪᓕᐊᓂᖓ, ᐊᓯᖏᓪᓗ),   

 

ᐱᔾᔪᑎᒋᓪᓗᒋᑦ ᑖᒃᑯᐊ ᐊᑐᐊᒐᑦ, ᐊᑭᑦᑐᕋᐅᑎᓂᕐᒧᑦ ᐊᑐᖅᑕᐅᒍᓯᖓᓃᖃᑕᐅᔪᑦ ᐅᑯᐊ 

 

(a) ᑐᒃᓯᕋᐅᓯᐅᖁᔨᔾᔪᑎ (RFP) ᑭᒃᑯᑐᐃᓐᓇᕐᓄᑦ ᓴᖅᑭᖅᑕᐅᓯᒪᓗᓂ ᐊᒻᒪᓗ ᒪᑐᐃᖓᓗᓂ ᑕᒪᐃᓐᓄᑦ ᑎᒥᐅᔪᓄᑦ 

(ᒪᑐᐃᖓᔪᖅ RFP); 

(b) RFP ᑭᒃᑯᑐᐃᓐᓇᕐᓄᑦ ᓴᖅᑭᐅᒪᑎᑕᐅᔪᖅ ᐊᒻᒪᓗ ᒪᑐᐃᖓᓗᓂ ᐃᓄᐃᑦ ᓇᖕᒥᓂᖁᑏᓐᓇᖏᓐᓄᑦ 

(ᑭᒡᓕᖃᖅᑎᑕᐅᔪᖅ RFP); 

(c) ᒪᓂᒪᑎᑕᐅᔪᖅ RFP ᒪᕐᕉᓐᓄᑦ ᐅᖓᑖᓄᓪᓘᓐᓃᑦ ᑳᓐᑐᓛᑕᐅᔪᓐᓇᕋᔭᖅᑐᓄᑦ ᒪᓂᒪᔭᐅᔪᖅ ᑎᑎᕋᖅᑕᐅᓯᒪᔪᓄᑦ); 

(d) ᒪᓂᒪᑎᑕᐅᔪᖅ RFP ᒪᕐᕉᓐᓄᑦ ᐅᖓᑖᓄᓪᓘᓐᓃᑦ ᐃᓄᐃᑦ ᑎᒥᖁᑎᖏᓐᓄᑦ ᒪᓂᒪᔭᐅᔪᖅ ᑎᑎᕋᖅᑕᐅᓯᒪᔪᓄᑦ; 

(e) ᓂᐅᕕᕐᓂᕐᒧᑦ ᓇᓗᓇᐃᖅᑕᐅᓯᒪᔪᓂ (3) ᐊᒻᒪᓗ (4) ᐊᑖᓂ ᑎᑎᕋᖅᓯᒪᔪᑐᐊᓄᑦ, ᒪᓂᒪᔭᐅᔪᖅ RFP ᒪᕐᕉᓐᓄᑦ 

ᐅᖓᑖᓄᓪᓘᓐᓃᑦ ᑳᓐᑐᓛᒃᑕᐅᔪᓐᓇᕋᔭᖅᑐᓄᑦ ᐃᓚᖏᑦ ᒪᓂᒪᕕᐅᑎᓐᓇᒋᑦ ᑎᑎᕋᖅᑕᐅᓯᒪᔪᑦ. 

ᑳᓐᑐᓛᒃᑕᐅᔪᓐᓇᖅᑐᖅ ᒪᓂᒪᑦᓯᕕᐅᔪᓐᓇᖅᑐᓂ ᑎᑎᕋᖅᑕᐅᓯᒪᔪᓂ ᑐᓂᔭᐅᓯᒪᓗᓂ ᒪᓂᒪᑎᑕᐅᔪᓂᒃ RFP, 

ᑳᓐᑐᓚᒃᑕᐅᔪᓐᓇᖅᑐᖅ ᐃᓄᐃᑦ ᓇᖕᒥᓂᖁᑎᒋᒋᐊᓕᖓ, ᐊᒻᒪᓗ ᑳᓐᑐᓛᒃᑯᑦ ᐊᐅᓚᑦᓯᔪᓐᓇᕐᓗᓂ ᓯᕗᓪᓕᖅᐹᒥ 

ᖃᐅᔨᓴᖅᑳᕆᐊᓕᒃ ᐊᒻᒪᓗ ᖃᐅᔨᓇᓱᐊᕐᓗᒍ ᑳᓐᑐᓛᒃᑕᐅᔪᓐᓇᕋᔭᕐᒪᖔᖅ ᐊᐅᓚᑦᓯᔪᓐᓇᕐᓗᓂ ᑲᒪᒋᔭᕆᐊᓕᖕᓂᒃ 

ᐱᖁᑎᓂᒃ ᐱᔨᑦᓯᕈᑎᓂᓪᓘᓐᓃᑦ, ᐊᒻᒪᓗ ᐊᖏᖅᑕᐅᓗᓂ ᑮᓇᐅᔭᓕᕆᔨᒻᒪᕆᒻᒧᑦ;  

(f) ᓂᐅᕕᕐᓂᕐᒧᑦ ᓇᓗᓇᐃᖅᑕᐅᓯᒪᔪᓂ (3) ᐊᒻᒪᓗ (4) ᐊᑖᓂ ᑎᑎᕋᖅᓯᒪᔪᑐᐊᓄᑦ, ᒪᓂᒪᔭᐅᔪᖅ RFP ᒪᕐᕉᓐᓄᑦ 

ᐅᖓᑕᓄᓪᓘᓐᓃᑦ ᑳᓐᑐᓛᒃᑕᐅᔪᓐᓇᕋᔭᖅᑑᓐᓄᑦ ᑎᑭᐅᑎᓯᒪᔫᓐᓂᒃ ᒪᓕᒐᑦᓴᓕᐊᖑᓯᒪᔪᓂ ᑕᕝᕙᓂ (e) ᖁᓛᓂ 

ᐊᒻᒪᓗ ᐃᓄᖕᓄᑦ ᓇᖕᒥᓂᖁᑕᐅᓗᑎᒃ. 

 

ᒪᑐᐃᖓᔪᓄᑦ RFP ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᓄᑦ RFP, ᖃᐅᔨᒃᑲᐃᔾᔪᑎ ᑐᓂᐅᖅᑲᖅᑕᐅᓇᔭᕐᒥᔪᖅ ᑕᒪᐃᓐᓄᑦ ᐃᓄᐃᑦ 

ᓇᖕᒥᓂᖁᑎᖏᓐᓄᑦ ᑐᙵᕕᒃᑯᑦ ᐃᓄᐃᑦ ᑎᒥᖁᑎᖏᓐᓂᒃ ᑎᑎᕋᖅᑕᐅᕕᖕᒥ ᐊᐅᓚᑦᓯᔪᓐᓇᑐᐃᓐᓇᕆᐊᓕᓐᓂ 

ᑲᒪᒋᔭᖃᕐᓂᕐᒥᒃ ᐱᓕᕆᐊᖑᒋᐊᓕᖕᓂᒃ ᐱᖁᑎᓂᒃ ᐱᔨᑦᓯᕈᑎᓂᓪᓗ. 

 

ᒪᓂᒪᑎᑕᐅᔪᖅ RFP, ᐊᕝᕙᖏᓐᓅᖓᔪᓂᒃ ᑳᓐᑐᓛᒃᑕᐅᒍᓐᓇᖅᑐᓂᒃ/ᐃᓇᑕᐅᔪᓂᒃ ᐃᓄᓐᓄᑦ ᑎᒥᖁᑕᐅᒋᐊᓖᑦ, ᑭᓯᐊᓂ 

ᑕᒪᕐᒥᒃ ᐃᓄᐃᑦ ᑎᒥᖁᑎᖏᑦ ᒪᓂᒪᑎᑕᐅᔪᓂ ᐊᐅᓚᑦᓯᒍᓐᓇᖅᑐᓂ ᑲᒪᒋᔭᐅᒋᐊᓕᖕᓂᒃ ᐱᖁᑎᓂᒃ ᐱᔨᑦᓯᕈᑎᓂᓗ 

ᐃᓇᑕᐅᔾᔪᑎᑖᕐᓂᖅᐸᑕ. ᑲᓐᑐᓛᒃᑯᑦ ᐊᐅᓚᑦᓯᒍᓐᓇᖅᑐᖅ ᑖᒃᑯᓄᖓᑐᐊᖅ ᐃᓕᖓᑎᑦᓯᖁᔭᐅᕗᖅ ᒪᓂᒪᑎᑕᐅᔪᖅ RFP 

ᐃᓄᐃᑦ ᑎᒥᖁᑏᓐᓇᖏᓐᓄᑦ. 

 

RFP−ᖑᔪᑦ ᐸᕐᓇᓯᒪᒋᐊᓖᑦ ᐊᑐᕐᓗᒋᑦ ᐊᑐᕋᑦᓴᓕᐊᖑᓯᒪᔪᑦ ᐊᖏᖅᑕᐅᓯᒪᔪᑦ ᐊᐅᓚᑦᓯᔨᒻᒪᕆᒻᒧᑦ ᐊᑐᕐᓗᒋᑦ 

ᐊᑐᓕᖁᔨᔾᔪᑎᖏᑦ ᑮᓇᐅᔭᓕᕆᔨᒻᒪᕆᐅᑉ ᐊᒻᒪᓗ ᒪᓕᒐᕐᓂᐊᑎᒃᑯᑦ ᐱᓕᕆᕝᕕᐊᓂᒃ. ᐊᖏᔪᒥᒃ ᐊᓯᔾᔨᕈᑎᓕᒫᑦ 

ᐊᑐᕋᑦᓴᓕᐊᖑᓯᒪᔪᓄᑦ ᕿᒥᕐᕈᓇᑦᑕᐅᒋᐊᓖᑦ ᑮᓇᐅᔭᓕᕆᔨᒻᒪᕆᒻᒧᑦ ᐊᒻᒪᓗ ᒪᓕᒐᕐᓂᐊᑎᒃᑯᑦ ᐱᓕᕆᕝᕕᐊᓂᒃ. 

 

ᓇᓗᓇᐃᕆᐊᒃᑲᓐᓂᕈᑕᐅᓗᓂ, ᐊᓯᐊᒍᑦ ᐊᖏᖅᑕᐅᓯᒪᙱᑉᐸᑦ ᑲᑎᒪᔨᓄᑦ ᐊᔾᔨᐅᙱᑦᑐᒃᑰᕆᐊᓕᓐᓄᑦ 

ᖃᓄᐃᓕᖓᓂᖏᑎᒍᑦ, ᑐᙵᕕᒃᑯᑦ ᐊᑐᕆᐊᖃᙱᑦᑐᑦ ᐊᑭᑦᑐᕋᐅᑎᒍᑎᓂᒃ ᒪᓂᒪᑎᑦᓯᒍᑎᓂᓪᓘᓐᓃᑦ ᓂᐅᕕᕐᓂᕐᒧᑦ 

ᐱᖁᑎᓂᒃ ᐱᔨᑦᓯᕈᑎᓂᓪᓗ. 

 

ᑳᓐᑐᓚᒃᑯᑦ ᐊᐅᓚᑦᓯᒍᓐᓇᖅᑐᑦ ᓴᖅᑮᒍᓐᓇᖅᑐᑦ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᒪᓂᒪᑎᑦᓯᕕᐅᔪᓂᒃ ᑎᑎᕋᖅᑕᐅᓯᒪᔪᓂᒃ 

ᓇᓗᓇᐃᖅᓯᒪᔪᓂ ᓇᓕᐊᓐᓅᖓᓂᖏᓐᓂᒃ ᐱᖁᑏᑦ ᐱᔨᑦᓯᕈᑏᓪᓗ ᑐᙵᕕᒃᑯᑦ ᐊᑐᐃᓐᓇᕆᐊᖃᕐᓂᐊᖅᑕᖏᓐᓂᒃ, 

ᐃᓗᓕᓕᓐᓂᒃ ᑎᑎᕋᖅᓯᒪᔪᓂᒃ ᑳᓐᑐᓛᒃᑕᐅᓯᒪᔪᓂ ᒪᓂᒪᑎᑦᓯᓂᕐᒧᑦ ᐊᖏᖃᑎᒌᒍᑎᖏᓐᓂᒃ ᑐᙵᕕᒃᑯᓐᓄᑦ, 

ᑭᒃᑯᑐᐃᓐᓇᕐᓂᒃ ᖃᐅᔨᒃᑲᐃᔾᔪᑎᓕᐅᓚᐅᖅᑎᓪᓗᒋᑦ ᐱᔪᒐᖅᓴᐅᑎᒍᑎᓂᒃ ᐊᒻᒪᓗ ᖃᐅᔨᓴᖅᑕᐅᓯᒪᑦᓯᐊᖅᑐᓂᒃ 

ᐊᔪᙱᓐᓂᖏᓐᓂᒃ ᐊᒻᒪᓗ ᐊᑭᖏᓐᓂ ᑳᓐᑐᓛᒃᑕᐅᔪᖅ(ᔪᑦ). ᐃᓚᒋᐊᖅᑕᐅᔭᕆᐊᖃᙱᓚᑦ ᒪᓂᒪᑎᑦᓯᕕᐅᔪᓄᑦ 

ᑎᑎᕋᖅᑕᐅᓯᒪᔪᑦ ᓴᖅᑮᖏᓪᓗᑎᒃ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑎᒥ. ᐊᑐᕆᐊᖃᕐᓂᖏᑎᒍᑦ ᐃᑲᔫᑎᖃᕈᓐᓇᕐᓂᖏᑎᒍᓪᓗ, 

ᑳᓐᑐᓛᒃᑯᑦ ᐊᐅᓚᑦᓯᔪᓐᓇᖅᑐᑦ ᐊᑐᖁᔭᐅᕗᑦ ᐊᓯᖏᓐᓂᒃ ᓂᐅᕕᕐᓂᕐᒧᑦ ᐱᖁᑎᓂᒃ ᓲᕐᓗ ᑐᒃᓯᕋᐅᑏᑦ ᐊᔪᙱᓐᓂᖏᑎᒍᑦ 

ᐅᕝᕙᓘᓐᓃᑦ ᑐᒃᓯᕋᐅᑏᑦ ᐊᑭᒋᓇᔭᖅᑕᖏᓐᓄᑦ. ᒪᓂᒪᑎᑦᓯᕕᐅᔪᓄᑦ ᑎᑎᕋᖅᑕᐅᓯᒪᔪᑦ ᐊᙳᑎᑎᑕᐅᒋᐊᖃᑦᑕᕈᓐᓇᖅᑐᑦ 

ᑭᖑᓂᐊᒍᑦ ᑭᒃᑯᑐᐃᓐᓇᕐᓄᑦ ᖃᐅᔨᒃᑲᐃᔾᔪᑎᖃᓚᐅᖅᑎᓪᓗᒋᑦ, ᐊᒻᒪᓗ ᐊᙳᑎᑎᑕᐅᒋᐊᖃᑦᑕᕆᐊᓖᑦ ᐊᑕᐅᓰᕐᓗᒋᓪᓘᓐᓃᑦ 

ᐱᖓᓱᓂ (3) ᐊᕐᕌᒍᓂ. 

 

ᐅᑯᐊ ᐊᐅᓚᔾᔪᑎᒃᓴᑦ ᒪᓕᑦᑕᐅᒋᐊᓖᑦ ᓂᐅᕕᕐᓗᓂ ᐱᖁᑎᓂᒃ ᐱᔨᑦᓯᕈᑎᓂᓪᓘᓐᓃᑦ: 

 

ᓈᓴᐅᑦ (1) – ᐱᖁᑏᑦ ᐱᔨᑦᓯᕈᑏᓪᓗ ᑳᓐᑐᓛᒃᑯᑦ ᐅᓄᕐᓂᓖᑦ $100,000 ᐅᖓᑖᓂᓘᓐᓃᑦ 

ᐊᑐᖅᑕᐅᒍᓐᓇᖅᑐᒥᒃ ᐊᑭᑦᑐᕋᐅᑎᒍᑕᐅᓲᖅ ᐊᑐᖅᑕᐅᒋᐊᓕᒃ ᑖᒃᑯᓄᙵᖓᔪᓂᒃ ᓂᐅᕕᕐᓂᕐᒧᑦ ᐱᖁᑎᓂᒃ 

ᐱᔨᑦᓯᕋᐅᑎᓂᓪᓘᓐᓃᑦ ᐊᑭᖃᖅᑐᓄᑦ $100,000 ᐅᖓᑖᓄᓪᓘᓐᓃᑦ. 

 

ᓇᓗᓇᐃᒃᑯᑕᕐᒦᑦᑐᓄᑦ (1) ᓂᐅᕕᕐᓂᖅ, ᐃᓄᐃᑦ ᓇᖕᒥᓂᖁᑎᖓ ᓂᕈᐊᖅᑕᐅᖅᑳᓂᐊᖅᐳᖅ ᐃᓅᙱᑦᑐᓂᒃ 

ᑎᒥᐅᔪᓂᒃ ᐊᑕᐅᓯᐅᑉᐸᑦ ᐊᑕᐅᓯᐅᙱᐸᓪᓘᓐᓃᑦ ᐃᓄᐃᑦ ᑎᒥᖁᑎᖓ ᐊᔪᓐᖏᑉᐸᑦ ᐊᑐᐃᓐᓇᐅᑎᑦᓯᓂᕐᒥᒃ 

ᐱᔭᕆᐊᓕᓐᓂᒃ ᐱᔨᑦᓯᕋᐅᑎᓂᓪᓘᓐᓃᑦ ᐱᔪᒐᕐᓇᑐᐊᖅᐸᑦ ᐊᑭᖓ. ᑳᓐᑐᓛᒃᑯᑦ ᐊᐅᓚᑦᓯᔪᓐᓇᕐᓂᖅ 

ᐊᑐᖁᔭᒻᒪᕆᐅᕗᖅ ᑭᒡᓕᖃᖅᑎᑕᐅᔪᒥᒃ RFP−ᒥᒃ. 

 

ᓂᐅᕕᐊᖑᔪᓄᑦ ᑳᓐᑐᓛᒃᑯᑦ ᐅᓄᕐᓂᓖᑦ $500,000 ᐅᖓᑖᓂᓘᓐᓃᑦ, RFP−ᓃᖃᑕᐅᒋᐊᓖᑦ ᐃᓄᐃᑦ 

ᐃᑲᔪᖅᑕᐅᔾᔪᑎᖏᓐᓃᑦᑐᑦ ᐊᑕᐅᓯᐅᑉᐸᑦ ᐅᖓᑖᓂᓘᓐᓃᑦ ᐅᑯᓂᖓ ᐅᖃᐅᓯᓖᑦ (ᐊᑐᕆᐊᖃᕐᓂᖏᑎᒍᑦ) 

ᓴᖅᑭᔮᖅᑎᑦᓯᓂᖅ ᖃᓄᖅ ᐃᓄᐃᑦ ᐃᑲᔪᖅᑕᐅᔾᔪᑎᖃᕈᓐᓇᕐᒪᖔᑕ ᑳᓐᑐᓛᒃᑕᐅᓇᓱᐊᖅᑐᒥᒃ. ᐃᓄᐃᑦ 

ᐃᑲᔪᖅᑕᐅᔾᔪᑎᒃᓴᖏᓐᓃᖃᑕᐅᓂᐊᖅᑐᖅ 10% ᖄᖓᒍᑦ ᐃᓘᓐᓈᓄᑦ ᐊᑐᐃᓐᓇᐅᔪᓄᑦ ᓈᓴᐅᑎᖅᓱᐃᓂᕐᒧᑦ. 

 

(a) ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᖅ; 

(b) ᐃᓄᓐᓂᒃ ᐱᓕᖕᒪᒃᓴᑎᑦᓯᓂᖅ ᐊᒻᒪᓗ ᐊᔪᕈᓐᓃᖅᓴᑎᑦᓯᓂᖅ; 

(c) ᑳᓐᑐᓛᒃᑯᑦ ᐃᑲᔪᖅᑕᐅᔾᔪᑏᑦ ᐃᓄᐃᑦ ᑎᒥᖁᑎᖏᓐᓄᑦ; ᐊᒻᒪᓗ 

(d) ᑮᓇᐅᔭᓕᐅᕈᑎᒃᓴᖏᓐᓂᒃ ᓄᓇᖃᖅᑐᑦ ᓄᓇᓕᖕᓂᒃ. 

 

ᓈᖕᒪᑉᐸᑦ, ᑳᓐᑐᓛᒃᑯᑦ ᐊᐅᓚᑦᓯᒍᓐᓇᖅᑐᑦ ᑎᓕᓯᒍᓐᓇᖅᐳᑦ ᐃᓗᓕᖏᓐᓂᒃ ᐃᓄᐃᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ. 

 

ᓈᓴᐅᑦ (2) – ᐱᖁᑏᑦ ᐱᔨᑦᓯᕋᐅᑏᓪᓘᓐᓃᑦ ᑳᓐᑐᓛᒃᑯᑦ ᐅᓄᕐᓂᓖᑦ ᐅᖓᑖᓂ $25,000.00 ᑭᓯᐊᓂ 

ᒥᑦᓯᑎᓐᓃᓪᓗᑎᒃ $100,000  

 

ᑳᓐᑐᓛᒧᑦ ᐊᐅᓚᑦᓯᒍᓐᓇᖅᑐᖅ ᓂᐅᕕᕈᓐᓇᖅᑐᖅ ᐱᖁᑎᓂᒃ ᐱᔨᑦᓯᕈᑎᓂᓪᓘᓐᓃᑦ ᑳᓐᑐᓛᒃᑯᑦ ᐅᓄᕐᓂᓕᓐᓂᒃ 

ᐅᓄᕐᓂᓴᕐᓂᒃ $25,000.00 ᑭᓯᐊᓂ ᒥᑦᓯᑎᓐᓂ $100,000 ᐊᑐᙱᓪᓗᓂ ᐱᔪᒐᖅᓴᐅᑎᓄᑦ ᐊᑐᖅᑕᐅᖃᑦᑕᓲᒥᒃ, 

ᓂᐅᕕᕐᕕᒋᔭᐅᔪᖅ ᒪᓂᒪᑎᑦᓯᕕᐅᔪᓂᒃ ᑎᑎᕋᖅᑕᐅᓯᒪᑉᐸᑦ. 

 

ᓈᓴᐅᑎᖓᓃᑦᑐᒥ (2) ᓂᐅᕕᕐᓂᕐᒧᑦ, ᐃᓄᐃᑦ ᓇᖕᒥᓂᖁᑎᖓ ᓂᕈᐊᖅᑕᐅᓂᖅᓴᐅᓂᐊᖅᑐᖅ ᐃᓅᙱᑦᑐᓂᒃ 

ᑎᒥᐅᔪᓂᒃ ᐊᑕᐅᓯᕐᒥᒃ ᐊᑕᐅᓯᐅᙱᑦᑐᒥᓪᓘᓐᓃᑦ ᐃᓄᐃᑦ ᑎᒥᖁᑎᖏᓐᓂᒃ ᐊᒃᑐᐊᓂᖃᖅᑐᖃᖅᐸᑦ ᒪᓂᒪᑎᑕᓂᒃ 

ᑎᑎᕋᖅᓯᒪᔪᓂ ᐊᐅᓚᑦᓯᒍᓐᓇᖅᑐᓂ ᑲᒪᒋᔭᐅᒋᐊᓕᖕᓂᒃ ᐱᖁᑎᓂᒃ ᐱᔨᑦᓯᕈᑎᓂᓗ ᐅᓇᒻᒥᓇᖅᑐᒥᒃ ᐊᑭᓕᓐᓂᒃ.  

ᑲᓐᑐᓛᒃᑯᑦ ᐊᐅᓚᑦᓯᒍᓐᓇᖅᑐᖅ ᐃᓕᖓᑎᑦᓯᖁᔭᐅᕗᖅ ᐊᑐᖅᑕᐅᒋᐊᓕᖕᒥᒃ ᒪᓂᒪᑎᑦᓯᓂᕐᒧᑦ ᐊᑐᕋᑦᓴᒃᑯᑦ, 

ᐱᓗᐊᖅᑐᒥ ᐃᓇᑦᓯᔾᔪᑎᒥᒃ RFP ᑐᕌᖓᑐᐃᓐᓇᖅᑐᓂᒃ ᐃᓄᐃᑦ ᑎᒥᖁᑎᖏᓐᓄᑦ. 

 

ᓈᓴᐅᑦ (3) – ᐱᖁᑏᑦ ᐱᔨᑦᓯᕋᐅᑏᓪᓘᓐᓃᑦ ᑳᓐᑐᓛᒃᑯᑦ ᐅᓄᕐᓂᓖᑦ $25,000 ᒥᑦᓯᑎᓐᓂᓘᓐᓃᑦ 

 

ᑳᓐᑐᓛᒧᑦ ᐊᐅᓚᑦᓯᒍᓐᓇᖅᑐᖅ ᓂᐅᕕᕈᓐᓇᖅᑐᖅ ᐱᖁᑎᓂᒃ ᐱᔨᑦᓯᕈᑎᓂᓪᓘᓐᓃᑦ ᑳᓐᑐᓛᒃᑯᑦ ᐅᓄᕐᓂᓕᓐᓂᒃ 

$25,000.00 ᒥᑦᓯᑎᓐᓂᓘᓐᓃᑦ ᐊᑐᙱᓪᓗᓂ ᐱᔪᒐᖅᓴᐅᑎᓄᑦ ᐊᑐᖅᑕᐅᖃᑦᑕᓲᒥᒃ ᐅᕝᕙᓘᓐᓃᑦ  

ᒪᓂᒪᑎᑦᓯᕕᐅᔪᓂᒃ ᑎᑎᕋᖅᑕᐅᓯᒪᔪᓂᒃ. 

 

ᓈᓴᐅᑎᖓᓃᑦᑐᒥ (3) ᓂᐅᕕᕐᓂᕐᒧᑦ, ᐊᑕᐅᓯᐅᑉᐸᑦ ᐊᑕᐅᓯᐅᙱᐸᓪᓘᓐᓃᑦ ᐃᓄᐃᑦ ᑎᒥᖁᑎᖓ ᐊᔪᓐᖏᑉᐸᑦ 

ᐊᑐᐃᓐᓇᐅᑎᑦᓯᓂᕐᒥᒃ ᐱᔭᕆᐊᓕᓐᓂᒃ ᐱᔨᑦᓯᕋᐅᑎᓂᓪᓘᓐᓃᑦ ᐱᔪᒐᕐᓇᑐᐊᖅᐸᑦ ᐊᑭᖓ, ᐃᓄᐃᑦ ᑎᒥᖁᑎᖓ 

ᑐᓂᔭᐅᒋᐊᓕᒃ ᑳᓐᑐᓛᒥᒃ, ᑭᓯᐊᓂ ᑐᑭᓯᓇᑦᓯᐊᖅᑐᒥᒃ ᐋᖅᑭᒋᐊᕆᐊᖃᖅᐸᑦ ᐊᑐᙱᓂᕐᒥᒃ ᐃᓄᐃᑦ 

ᑎᒥᖁᑎᖓᓂᒃ, ᑕᐃᒪᓕ ᐊᖏᖅᑕᐅᒋᐊᖃᕐᓂᐊᖅᐳᖅ ᐊᐅᓚᑦᓯᔨᒻᒪᕆᒻᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒻᒪᕆᒻᒧᑦ. 

ᑳᓐᑐᓛᒃᑯᑦ ᐊᐅᓚᑦᓯᔪᓐᓇᕐᓂᖅ ᐊᑐᖁᔭᒻᒪᕆᐅᕗᖅ ᐅᓇᒻᒥᓵᕈᑎᒧᑦ ᐊᑐᕋᑦᓴᓕᐊᖑᓯᒪᔪᒥᒃ, ᐱᓗᐊᖅᑐᒥ 

ᐃᓇᑦᓯᔾᔪᑎᒥᒃ RFP ᐃᓄᐃᑦ ᑎᒥᖁᑏᓐᓇᖏᓐᓄᑦ ᐃᓕᖓᑎᑕᐅᔪᓂᒃ.  

 

ᓈᓴᐅᑦ (4) – ᓇᓗᓇᐃᖅᑕᐅᓯᒪᔪᑦ ᐱᖁᑎᑦ ᐱᔨᑦᓯᕈᑏᓪᓗ  

 

ᑖᒃᑯᐊᖑᒐᓗᐊᖅᑎᓪᓗᒋᑦ ᑖᒃᑯᓇᓃᑦᑐᓂ ᓯᖁᒥᑦᓯᔪᑦ ᑖᒃᑯᓂᖓ ᐊᑐᐊᒐᕐᓂᒃ, ᑳᓐᑐᓚᒃᑯᑦ ᐊᐅᓚᑦᓯᔪᑦ 

ᓂᐅᕕᕈᕐᓇᖅᑐᑦ ᓇᓗᓇᐃᖅᑕᐅᓯᒪᔪᓂᒃ ᐱᖁᑎᓂᒃ ᐱᔨᑦᓯᕈᑎᓂᓪᓗ ᐊᑐᙱᓪᓗᑎᒃ ᐱᔪᒐᖅᓴᐅᑎᓄᑦ 

ᐊᑐᖅᑕᐅᖃᑦᑕᓲᒥᒃ ᐅᕝᕙᓘᓐᓃᑦ ᒪᓂᒪᑎᑕᐅᔪᓂᒃ ᑎᑎᕋᖅᓯᒪᔪᓂᒃ. ᐱᔾᔪᑕᐅᓪᓗᓂ ᑖᓐᓇ ᐊᑐᐊᒐᖅ, 

ᓇᓗᓇᐃᖅᑕᐅᓯᒪᔪᑦ ᐱᖁᑏᑦ ᐱᔨᑦᓯᕈᑏᓪᓗ ᐃᓚᒋᔭᐅᓗᑎᒃ ᐅᑯᐊ: 

 

(a) ᓇᓪᓕᐅᒃᑯᒫᑦ ᐊᑭᓖᑎᑕᐅᔾᔭᐃᒃᑯᑎᑦ; 

(b) ᑮᓇᐅᔭᒃᑯᕕᖕᒧᑦ, ᑮᓇᐅᔭᓕᕆᓂᕐᒧᑦ ᑮᓇᐅᔭᓕᐅᕈᑎᓄᑦ ᐱᔨᑦᓯᕈᑏᑦ; 

(c) ᐃᖅᑲᓇᐃᔭᖅᑎᓄᑦ ᐃᑦᑐᖅᓯᐅᑎᑖᕈᑎᒃᓴᑦ, ᑲᑐᔾᔨᖃᑎᒌᑦ ᓇᓪᓕᐅᒃᑯᒪᖏᑦ ᐊᒻᒪᓗ ᐊᓯᖏᑦ 

ᐊᔾᔨᐸᓗᖏᑦ ᐃᑲᔫᓯᐊᒃᓴᑦ; 

(d) ᐊᓪᓚᕕᒻᒥ ᐊᑐᖅᑐᐊᕈᑏᑦ; 

(e) ᐊᖏᕐᕋᒥᒃ ᐊᑐᖅᑐᐊᕈᑏᑦ; 

(f) ᑕᒻᒪᖅᓯᒪᔪᖅᓯᐅᖅᑎᓄᑦ ᐱᔨᑦᓯᕈᑏᑦ; 

(g) ᒪᓕᒐᕐᓂᐊᖅᑎᓄᑦ ᐱᔨᑦᓯᕈᑏᑦ; ᐊᒻᒪᓗ 

(h) ᑳᓐᑐᓛᑦ ᑐᙵᕕᒃᑯᓐᓄᑦ ᐊᒻᒪᓗ ᐊᒃᑐᐊᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

 

ᓇᓕᑐᐃᓐᓇᖓᓄᑦ ᓈᓴᐅᑦ (4) ᓂᐅᕕᕐᓂᕐᒧᑦ, ᐃᓄᐃᑦ ᓇᖕᒥᓂᖁᑎᖓ ᓂᕈᐊᖅᑕᐅᖅᑳᓂᐊᖅᐳᖅ ᐃᓅᙱᑦᑐᓂᒃ 

ᑎᒥᐅᔪᓂᒃ ᐊᑕᐅᓯᐅᑉᐸᑦ ᐊᑕᐅᓯᐅᙱᐸᓪᓘᓐᓃᑦ ᐃᓄᐃᑦ ᑎᒥᖁᑎᖓ ᐊᔪᓐᖏᑉᐸᑦ ᐊᑐᐃᓐᓇᐅᑎᑦᓯᓂᕐᒥᒃ 

ᐱᔭᕆᐊᓕᓐᓂᒃ ᐱᔨᑦᓯᕋᐅᑎᓂᓪᓘᓐᓃᑦ ᐱᔪᒐᕐᓇᑐᐊᖅᐸᑦ ᐊᑭᖓ ᐅᕝᕙᓘᓐᓃᑦ ᐱᔪᒐᖅᓴᐅᑎᓄᑦ ᐊᑐᖅᑕᐅᓲᖅ 

ᐊᑐᖅᑕᐅᑉᐸᑦ. ᑳᓐᑐᓛᒃᑯᑦ ᐊᐅᓚᑦᓯᒍᓐᓇᖅᑐᖅ ᐃᓕᖓᑎᑦᓯᖁᔭᐅᕗᖅ ᐊᑐᖅᑕᐅᒋᐊᓕᖕᒥᒃ ᒪᓂᒪᑎᑦᓯᓂᕐᒧᑦ 

ᐊᑐᕋᑦᓴᒃᑯᑦ, ᐱᓗᐊᖅᑐᒥ ᐃᓇᑦᓯᔾᔪᑎᒥᒃ RFP ᑐᕌᖓᑐᐃᓐᓇᖅᑐᓂᒃ ᐃᓄᐃᑦ ᑎᒥᖁᑏᓐᓇᖏᓐᓄᑦ. 

 

IV. ᖃᐅᔨᓴᕈᑏᑦ ᑐᒃᓯᕋᐅᑎᓂᒃ  

 

ᑕᒪᕐᒥᒃ ᓂᐅᕕᐊᖑᔪᑦ ᐊᑭᑦᑐᕋᐅᑎᒍᑏᑦ ᐊᑐᖅᑕᐅᒋᐊᖃᖅᑎᓪᓗᒋᑦ ᖃᐅᔨᓴᖅᑕᐅᖃᑦᑕᕆᐊᓖᑦ, ᕿᒥᕐᕈᔭᐅᓗᑎᒃ ᐊᒻᒪᓗ 

ᖃᐅᔨᓴᖅᑕᐅᓗᑎᒃ ᑲᑎᒪᔨᕋᓛᖑᓚᐅᐱᓪᓚᑦᑐᓄᑦ ᖃᐅᔨᓴᕐᓂᕐᒧᑦ ᐅᑯᐊᖑᒋᐊᓕᓐᓄᑦ ᑳᓐᑐᓛᓄᑦ ᐊᐅᓚᑦᓯᔪᓐᓇᖅᑐᑦ ᐊᒻᒪᓗ 

ᒪᕐᕈᑲᓐᓃᓐᓂᒃ ᐃᖅᑲᓇᐃᔭᖅᑏᓐᓂᒃ ᐃᓚᖃᕐᓗᓂ. 

 

ᒪᑐᐃᖓᔪᖅ RFP, ᑭᒡᓕᖃᖅᑎᑕᐅᔪᖅ RFP ᐅᕝᕙᓘᓐᓃᑦ ᐃᓇᑦᓯᔾᔪᑎ RFP ᐊᑐᖅᑕᐅᑉᐸᑦ, ᑐᙵᕕᒃᑯᑦ ᐊᑭᓖᒍᑎᒥᓂᕐᓂᒃ 

ᐅᑎᖅᑎᑦᓯᔪᓐᓇᖅᑐᑦ ᐃᓄᐃᑦ ᑎᒥᖁᑎᖓᓄᑦ ᐱᕕᒃᓴᖃᖅᑎᑦᓯᓚᐅᕐᓂᕐᒧᑦ ᐊᒻᒪᓗ ᐊᑭᓕᖅᓲᑎᓂᒃ ᐸᕐᓇᓂᕐᒧᑦ RFP−ᒥᒃ 

(ᑖᓐᓇ “ᐊᑭᖓᓂᒃ ᐅᑎᖅᑎᑦᓯᒍᑎ ᐊᑭᓖᒍᑎᒥᓂᕐᒥᒃ”) RFP ᖃᐅᔨᓴᖅᑕᐅᓂᖓᒍᑦ ᕿᒥᕐᕈᓇᑦᑕᐅᑉᐸᑦ ᐊᒻᒪᓗ 

ᖃᐅᔨᓴᖅᑕᐅᓗᓂ ᖃᐅᔨᓴᕈᑎᓄᑦ ᑲᑎᒪᔨᕋᓛᓄᑦ. ᐊᐅᓚᑦᓯᔨᒻᒪᕆᐅᑉ ᐊᖏᕆᐊᓕᖏᑦ ᐅᓄᕐᓂᖏᑦ ᐊᑭᖏᑦ ᐊᑭᓖᒍᑎᒥᓃᑦ 

ᐅᑎᖅᑎᑕᐅᔪᒪᔪᑦ RFP−ᒧᑦ ᐱᐊᓂᓚᐅᙱᓐᓂᖏᓐᓂ ᐊᑐᖅᑕᐅᓂᐊᖅᑐᓂᒃ IFP−ᓄᑦ ᐃᓄᐃᑦ ᑎᒥᖁᑎᖏᓐᓂᒃ 

ᖃᐅᔨᓴᖅᑕᐅᔪᓂᒃ, ᐊᑐᕐᓗᒋᑦ ᐱᖕᒪᕆᐅᔪᑦ ᓲᕐᓗ ᑳᓐᑐᓛᒃᑯᑦ ᐅᓄᕐᓂᖓ ᐊᒻᒪᓗ ᐱᔭᕐᓃᓐᓂᖏᑎᒍᑦ ᑲᒪᒋᔭᐅᔪᑦ. 

 

ᓂᐅᕕᕐᓂᕐᒧᑦ ᐱᔪᒐᖅᓴᐅᑎᓄᑦ ᐊᑐᖅᑕᐅᖃᑦᑕᓲᑦ ᐊᑐᖅᑕᐅᑎᓪᓗᒋᑦ, 

 

(a) ᐃᓄᐃᑦ ᓇᖕᒥᓂᖁᑎᖏᑦ ᐋᖅᑭᒋᐊᕈᑎᑖᕐᓂᐊᖅᑐᑦ (ᐃᓄᐃᑦ ᑎᒥᖁᑎᖏᓐᓄᑦ ᐋᖅᑭᒋᐊᕈᑏᑦ) ᒥᑦᓯᑎᓐᓅᖏᑦᑐᖅ 

20% ᐊᑭᖏᓐᓄᑦ ᐊᒻᒪᓗ ᐊᑭᓕᖅᓲᑎᓅᖓᔪᓂᒃ ᑳᓐᑐᓛᓄᑦ ᑐᒃᓯᕋᐅᑎᓄᑦ. ᐊᑭᖏᓐᓅᖓᔪᑦ ᐊᑭᓕᖅᓲᑎᓄᓪᓗ 

ᒥᑦᓯᑎᓐᓃᒋᐊᖃᓲᖑᙱᒃᑲᓗᐊᕐᒪᑕ 30% ᐃᓘᓐᓈᒍᑦ ᐊᑐᐃᓐᓇᐅᔪᓂ ᓈᓴᐅᑎᖅᓱᐃᒍᑕᐅᔪᓂ. ᐃᓄᐃᑦ 

ᑎᒥᖁᑎᖏᓐᓄᑦ ᐋᖅᑭᒋᐊᕈᑏᑦ ᐊᑐᖅᑕᐅᒋᐊᖃᙱᓚᑦ ᓇᓕᑐᐃᓐᓇᖏᓐᓄᑦ ᑳᓐᑐᓛᒃᑯᑦ ᑐᒃᓯᕋᐅᓯᐅᖅᓯᒪᔪᒧᑦ 

ᐱᓕᕆᐊᖅ ᑐᓂᔭᐅᓂᐊᖅᐸᑦ ᑳᓐᑐᓚᒃᑕᐅᓯᒪᔪᒧᑦ ᐃᑲᔪᖅᑎᐅᔪᒧᑦ ᐃᓅᙱᑦᑐᓄᑦ ᑎᒥᖁᑕᐅᔪᒧᑦ. ᐃᓄᐃᑦ 

ᑎᒥᖁᑎᖏᓐᓄᑦ ᐋᖅᑭᒋᐊᕈᑏᑦ ᐊᑐᖅᑕᐅᒍᓐᓇᖅᑐᑦ ᑕᐃᒃᑯᓄᖓ ᑳᓐᑐᓛᓄᑦ ᑐᒃᓯᕋᐅᑎᓂᒃ ᐃᓅᙱᑦᑐᓄᑦ 

ᐃᓚᖓᓅᖓᑉᐸᑦ ᑳᓐᑐᓛᒧᑦ ᑐᒃᓯᕋᐅᑦ ᐱᓕᕆᐊᖅ ᑐᓂᔭᐅᓂᐊᖅᐸᑦ ᑳᓐᑐᓛᒃᑕᐅᓯᒪᔪᒧᑦ ᐃᑲᔫᑎᒧᑦ ᐃᓄᐃᑦ 

ᑎᒥᖁᑎᖓᓄᑦ. 

(b) ᑳᓐᑐᓛᒧᑦ ᑐᒃᓯᕋᐅᑏᑦ ᓴᖅᑭᔮᖅᑎᑦᓯᔪᖅ ᐊᑐᕐᓂᕐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ (ᑐᕋᐃᓐᓇᖅᑐᒥᒃ ᐅᕝᕙᓘᓐᓃᑦ 

ᑳᓐᑐᓛᒃᑕᐅᓯᒪᔪᖅ ᐃᑲᔪᖅᑎᓴᖅᑖᕆᓯᒪᔭᖓᓄᑦ) ᑐᓂᔭᐅᓂᐊᖅᑐᖅ ᑎᑭᐅᑎᓯᒪᔪᒥᒃ 20% ᐃᓘᓐᓈᒍᑦ 

ᐊᑐᐃᓐᓇᐅᔪᓂᒃ ᓈᓴᐅᑎᖅᓱᐃᒍᑎᓂᒃ. ᑐᓂᔭᐅᒍᓐᓇᖁᓪᓗᒍ ᐋᖅᑭᒋᐊᕈᑎᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᓯᓂᖓᓄᑦ ᑐᒃᓯᕋᐅᓯᐅᖅᓯᒪᔪᖅ ᐊᒻᒪᓗ ᑕᒪᕐᒥᒃ ᑳᓐᑐᓛᒃᑕᐅᓯᒪᔪᓄᑦ ᐃᑲᔫᑎᑦᓄᑦ. 

ᐅᓂᒃᑳᓕᐅᒃᑲᓐᓂᕆᐊᖃᕐᓂᐊᖅᑐᑦ ᑐᓂᔭᐅᔪᖅ ᑐᒃᓯᕋᐅᓯᐅᖅᓯᒪᔪᖅ ᐊᑐᓪᓚᑖᖅᓯᒪᓂᕐᒥᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ ᑭᖑᓂᐊᒍᑦ ᑳᓐᑐᓛᒃ ᑐᓂᔭᐅᓚᐅᖅᑎᓪᓗᒍ ᐊᒻᒪᓗ ᐊᑐᓕᖅᑎᑦᓯᖏᑦᑐᖅ ᑐᒃᓯᖃᐅᒻᒥᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑦᓯᒋᐊᖃᕐᓂᕐᒧᑦ ᑐᕌᒐᕐᒥᒃ ᐊᑭᓖᑎᑕᐅᒍᑕᐅᒍᓐᓇᖅᑐᖅ. ᐃᓄᐃᑦ ᑎᒥᖁᑎᒋᑉᐸᐅᒃ 

ᐊᐅᓚᑦᓯᔾᔪᑎᓕᐊᖑᓯᒪᙱᑦᑐᖅ ᑐᖔᓂ ᑐᓂᔭᐅᓂᕐᒥᒃ ᓈᓴᐅᑎᖅᓱᐃᒍᑎᓂᒃ ᑕᕝᕘᓇ ᓈᓴᐅᑎᖓᒍᑦ. 

 

V. ᖃᐅᔨᓴᕐᓂᖅ  

 

ᑳᓐᑐᓛᒃᑯᑦ ᐊᐅᓚᑦᓯᔪᓐᓇᖅᑐᑦ ᖃᐅᔨᓴᕆᐊᖃᖅᑎᑕᐅᔪᑦ ᑳᓐᑐᓛᒃᑕᐅᓯᒪᔪᑦ ᐊᐅᓚᑦᓯᓂᖏᓐᓂᒃ ᑳᓐᑐᓛᒃᑕᐅᓯᒪᔪᖅ 

ᑲᔪᓯᑎᑦᓯᑦᓯᐊᖁᓪᓗᒍ ᐊᖏᕈᑎᒋᓯᒪᔭᒥᓂᒃ ᐊᒃᑐᐊᔪᓂᒃ ᐃᓄᐃᑦ ᐃᑲᔫᑎᒃᓴᖏᓐᓄᑦ ᐅᕝᕙᓘᓐᓃᑦ ᐊᑐᕐᓂᕐᒥᒃ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ. ᑕᒪᕐᒥᒃ ᑲᓐᑐᓛᒃᑕᐅᔪᑦ ᐃᓗᓕᖃᕆᐊᓖᑦ ᐊᑭᓖᑎᑦᓯᒍᑎᒃᓴᓄᑦ ᒪᓕᒐᑦᓴᓕᐊᖑᓯᒪᔪᓂᒃ 

ᐊᕕᒃᑐᖅᓯᒪᓂᒃᑯᑦ ᐊᑭᓖᑎᑦᓯᒍᑎᒃᓴᓂᒃ ᑲᔪᓯᑎᑦᓯᖏᓐᓂᕐᒧᑦ ᐊᖏᕈᑕᐅᓯᒪᔪᓂᒃ ᐃᓄᓐᓄᑦ ᐃᑲᔫᑎᒃᓴᓂᒃ ᐅᕝᕙᓘᓐᓃᑦ 

ᐊᑐᕐᓂᕐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᐃᓚᒋᔭᐅᓗᑎᒃ ᐊᔪᓕᖅᑎᑦᓯᑲᐃᓐᓇᖃᑦᑕᕐᓂᖅ ᑳᓐᑐᓛᒃᑕᐅᓯᒪᔪᒥᒃ ᐅᕝᕙᓘᓐᓃᑦ 

ᐊᔪᓕᖅᑎᓯᑦᓯᐊᒻᒪᕆᓪᓗᓂ ᑲᔪᓯᑎᑦᓯᖏᓐᓂᕐᒧᑦ ᐊᑐᕐᓂᕐᒥᒃ ᓈᖕᒪᑦᑐᓂᒃ ᐱᓇᓱᐊᕋᑦᓴᓂᒃ ᑲᔪᓯᑎᑦᓯᓂᕐᒥᒃ ᑖᒃᑯᓂᖓ 

ᐊᖏᕈᑕᐅᓯᒪᔪᓂᒃ. ᑳᓐᑐᓚᑦ ᐃᓗᓕᖃᕈᓐᓇᕐᒥᔪᑦ ᖁᔭᒃᑯᓯᐊᖅᑎᑦᓯᓂᕐᒧᑦ ᒪᓕᒐᑦᓴᓕᐊᖑᓯᒪᔪᓂᒃ ᐊᐅᓚᑕᐅᓂᖓᓄᑦ 

ᐅᖓᑖᓄᑦ ᑳᓐᑐᓛᒃᑯᑦ ᐊᖏᕈᑕᐅᓯᒪᔪᑦ ᐊᒃᑐᐊᔪᑦ ᐃᓄᓐᓄᑦ ᐃᑲᔫᑎᒃᓴᓂᒃ ᐅᕝᕙᓘᓐᓃᑦ ᐊᑐᕐᓂᕐᒥᒃ ᐃᓄᓐᓂᒃ 

ᐃᖅᑲᓇᐃᔭᖅᑎᓂᒃ.  

 

VI. ᐊᐳᖅᓯᒪᓂᖅ 

 

ᓂᐅᕕᕐᓂᕐᒧᑦ ᐋᖅᑭᑦᑕᐅᔪᑦ “ᖃᓂᑦᑑᓗᐊᓐᖏᓪᓗᑎᒃ” ᐊᐅᓚᑕᐅᒋᐊᓖᑦ. ᓯᕗᓕᖅᑎᓕᒫᑦ ᐃᖅᑲᓇᐃᖅᔭᖅᑏᓪᓗ ᑲᒪᖃᑕᐅᔪᑦ 

ᓂᐅᕕᕐᓂᕐᒧᑦ ᐃᓱᒪᓕᐅᕈᑎᓂᒃ ᓇᓗᓇᐃᖅᓯᓯᒪᒋᐊᓖᑦ ᐊᑐᖅᑕᐅᖁᔭᐅᔪᑦ ᑐᙵᕕᒃᑯᑦ ᐊᐳᖅᓯᒪᓂᕐᒧᑦ ᐊᑐᐊᒐᖏᓐᓂᒃ 

ᒪᓕᑦᓯᐊᕆᐊᓖᑦ ᐊᓯᖅᑯᕝᕕᖃᙱᑦᑐᒥᒃ. 

 

VII. ᐊᑑᑎᓐᖏᑦᑐᑦ 

 

ᑳᓐᑐᓚᒃᓯᓂᕐᒧᑦ ᑲᑎᒪᔨᕋᓛᑦ, ᑖᒃᑯᓇᙶᖅᓯᓚᒧᑦ ᐃᓚᒋᔭᐅᔪᓂᒃ ᐃᑲᔫᑎᓄᑦ ᑲᑎᒪᔨᕋᓛᓂᒃ ᑖᒃᑯᓇᓃᑦᑐᓂᒃ ᐃᑲᔫᑎᒃᓴᓄᑦ 

ᐊᑐᐊᒐᕐᓂ, ᐲᖅᓯᔪᓐᓇᖅᑐᑦ ᓇᓕᑐᐃᓐᓇᖏᓐᓂᒃ ᑐᒃᓯᕌᕆᔭᐅᔪᓂᒃ ᓂᐅᕕᕐᓂᕐᒧᑦ ᐃᓱᒪᓕᐅᕈᑎᓂᒃ ᑳᓐᑐᓛᓄᑦ 

ᐅᓄᕐᓂᓕᓐᓄᑦ $500 ᒥᑦᓯᑎᓐᓂᓘᓐᓃᑦ ᒪᓕᒐᑦᓴᓕᐊᖑᓯᒪᔪᓂᑖᒃᑯᓇᓂ ᐊᑐᐊᒐᕐᓂ ᐱᙱᑦᑐᑑᓗᓂ ᐊᕕᑦᑐᖅᓯᒪᓂᖅ VI− 

ᐊᐳᖅᓯᒪᓂᖅ, ᐊᒻᒪᓗ ᑲᑎᒪᔩᑦ ᐅᕝᕙᓘᓐᓃᑦ ᓯᕗᓕᖅᑏᑦ ᑲᑎᒪᔨᕋᓛᖏᑦ, ᐊᑐᓕᖁᔨᔾᔪᑎᓕᐊᖏᓐᓂᒃ ᑲᓐᑐᓛᓕᕆᓂᕐᒧᑦ 

ᑲᑎᒪᔨᕋᓛᑦ, ᐲᖅᑕᐅᒍᓐᓇᖅᑐᑦ ᑐᒃᓯᕋᐅᑎ ᓂᐅᕕᕐᓂᕐᒧᑦ ᐃᓱᒪᓕᐅᕈᑕᐅᔪᖅ ᑳᓐᑐᓛᒃ ᐅᓄᕐᓂᖓ ᖄᖏᐅᑎᓯᒪᑉᐸᑦ 

$500,000 ᑕᕝᕙᙵᑦ ᒪᓕᑦᑕᐅᒋᐊᖃᖅᑎᑕᐅᔪᓂ ᐊᑐᐊᒐᕐᓂ. 

 

ᐊᐅᓚᑦᓯᔨᒻᒪᕆᒃ ᐅᓂᒃᑳᓕᐅᕆᐊᓕᒃ ᑕᒪᐃᓐᓂᒃ ᑲᔪᓯᑎᑕᐅᔪᓂᒃ ᐃᓱᒪᓕᐅᕈᑎᓂᒃ ᑲᑎᒪᔨᓄᑦ ᐊᑕᐅᓯᐊᖃᑦᑕᕐᓗᓂ 

ᐊᕐᕌᒍᑕᒫᑦ. 

 

VIII. ᐊᑐᐊᕋᑦᓴᑦ 

 

ᐊᐅᓚᑦᓯᔨᒻᒪᕆᒃ ᐊᑐᐊᕋᑦᓴᓕᐅᕈᓐᓇᖅᐳᖅ ᑲᔪᓯᑎᑦᓯᒍᑎᒃᓴᓂᒃ ᑖᒃᑯᓂᖓ ᐊᑐᐊᒐᕐᓂᒃ ᐃᓚᒋᔭᐅᓗᑎᒃ ᓈᖕᒪᑦᑐᒃᑯᑦ 

ᐊᑭᓖᑎᑦᓯᒍᑎᒃᓴᒥᒃ ᐊᒻᒪᓗ ᖁᔭᒃᑯᓯᐊᒧᑦ ᒪᓕᒐᑦᓴᓕᐊᖑᓯᒪᔪᓂᒃ ᐅᖃᐅᓯᐅᔪᓂᒃ ᐃᓚᖓ V. 

 

IX. ᕿᒥᕐᕈᓂᖅ 

 

ᑖᓐᓇ ᐊᑐᐊᒐᖅ ᕿᒥᕐᕈᔭᐅᖃᑦᑕᕈᓐᓇᖅᑐᖅ ᐱᖓᓱᑦ (3) ᐊᕐᕌᒍᑦ ᓈᒐᐃᑉᐸᑕ ᐃᓱᒪᖅᓲᑕᐅᓗᓂ ᑲᑎᒪᔨᓄᑦ. ᑖᒃᑯᓇᓃᑦᑐᑦ 

ᑎᑎᕋᖅᓯᒪᓂᖓ ᐊᔪᕈᑕᐅᔾᔮᖏᑦᑐᑦ ᐊᐅᓚᑦᓯᔨᒻᒪᕆᒻᒧᑦ ᕿᒥᕐᕈᓂᕐᒥᒃ ᑖᒃᑯᓂᖓ ᐊᑐᐊᒐᕐᓂᒃ ᐊᑯᓚᐃᓐᓂᓴᒃᑯᑦ. 


